
	Lacagaha gargaarka degdega ah iyo kaalmada dib-u-dejinta degdega ah 

Somali | Soomaali


[bookmark: _ma99nbe1zb2c]Taageerada dhaqaale ee loogu talagalay xaaladaha degdegta ah ee culus
Xaalad degdeg ah oo weyn waxay noqon kartaa:
· dabka ka kaca meelaha duurka ah ama dhirta badan leh
· daad
· duufaan
· dhulgariir. 
Xaaladahan degdega ah waxay waxyeeleen karaan:
· guryaha
· dhismayaasha
· waddooyinka 
· geedaha.
Haddii ay xaalad degdeg ah oo weyn ka dhacdo meesha aad ku nooshahay, waxaa laga yaabaa inay Dowlada Victoria ku siiso lacago lagugu caawinayo. Looma baahna inaad lacagahaas dib ka bixiso oo deyn ahaan.
Waxaa jira laba siyood oo lacagahaas lagu bixiyo:
1. Lacag bixinta gargaarka degdega ah (Emergency relief payment)
2. Kaalmada dib-u-dejinta degdegga ah (Emergency re-establishment assistance).
Lacag bixinta gargaarka degdega ah (Emergency relief payment)
Waxaa laga yaabaa inaad heli karto lacagtan haddii ay taal lacagtaasi. 
Lacag bixinta gargaarka degdegga ah waxay kaa caawin kartaa inaad bixiso waxyaabaha aad zaaid ugu baahan tahay, oo ay ku jiraan:
· cuntada
· dharka
· daawooyinka 
· deegaan. 
Lacagaha gargaarka degdegga ah waa qiyaas go'an oo loogu talagalay qof kasta oo qoyskaaga ka mid ah.
Lacagahan laguma saleeyo inta lacag ah ee aad hesho.
Yaa heli kara lacagta gargaarka degdeg ah
Waad codsan kartaa lacagtan haddii: 
· guriga aad degan tahay ay saameeysay xaalad degdeg ah oo weyn
· ay kugu dhacday inaad guriga ka baxdo, ama aadan dib ugu laaban karin gurigaaga xaalad degdeg ah awgeed
· waxaad u baahan tahay lacag aad kusoo iibsato waxyaabo ay ka mid yihiin cunto ama hoy aad degto.
Marka la codsanayo lacagaha gargaarka degdegga ah
Waxaad u baahan doontaa inaad codsato lacagahan. Waaxda Qoyska, Cadaaladda iyo Guryeynta ayaa eegi doonta codsigaaga. Waxay kuu sheegi doonaan inaad u qalanto lacagta iyo in kale.
In kastoo ay ku xiran tahay xaaladda degdegga ah waxa ay tahay, waxaa jiri kara dhowr siyaabood oo kala duwan oo lagu codsan karo lacagtaas gargaar degdeg ah.
Toos ayaad ugu tagi kartaa
Waxaad ka hubin kartaa in ay jirto Xarun Gargaar Degdeg ah oo kuu dhow bogga internet ka ee www.emergency.vic.gov.au/relief. Haddii ay jirto, adiga ayaa si toos ah ugu tagi kara xaruntooda. Soo qaado kaar aqoonsi haddii aad awooddo, sida:
· shatiga dareewalnimada
· Kaarka Medicare-ka
· ama biilka korontada oo muujinaya cinwaankaaga.
Markaad timaaddo, qof ka socda Dowladda Victoria ayaa kula hadli doona si ay u ogaadaan inaad u qalanto iyo in kale. Haddii aad xaq u leedahay, waxay kaa caawin doonaan inaad codsato lacagtaas gargaar degdeg ah.
Khadka internet ka (Online)
Mararka qaar waxaa laga yaabaa inaad lacagtaas gargaar degdeg ah ka codsan karto qadka internetka. Wixii tilmaamo ah, ka eeg: www.emergency.vic.gov.au/relief
Caawinta/Kaalmada dib-u-dejinta degdegga ah (Emergency re-establishment assistance)
Waxaa laga yaabaa inaad heli karto lacagtan, haddii la heli karo, haddii:
· aadan haysan lacag badan oo aad ku dayactiran karto gurigaaga ay dhibaatadu kasoo gaartay xaaladaas weyn ee degdeg ah
· guriga aad degan tahay iyo alaabta kuu taalo aysan caymis kuugu jirin
· aadan dib ugu laaban karin guriga sababo la xiriira burbur soo gaaray awgeed
· aadan tagi karin gurigaaga wax ka badan 7 maalmood sababo la xiriira xaalad degdeg ah oo weyn awgeed.
Lacagta la bixinayo inta ay tahay
Lacagta aad heli doonto inta ay la egtahay waxay ku xiran tahay waxyaabaha ay ka midka yihiin:
· tirada dadka ku nool gurigaaga
· dhibaatada gurigaaga soo gaartay inta ay la egtahay
· lacagaha ku soo gala inta ay tahay.
Waxaad lacagtan u isticmaali kartaa:
· inaad gurigaaga ku nadaafiso inta aad meel kale joogto
· inaad gurigaaga ku dayactirato
· inaad gurigaaga dib ugu dhisato
· inaad alaabihii kaa burburay badelkooda kusoo iibsato.
Sida loo codsado
Wixii macluumaad ah ee ku saabsan sida loo codsado lacagtan:
· Ka wac khadka degdegga ah ee VicEmergency 1800 226 226 (riix 9 si aad u hesho turjubaan)
· Booqo www.emergency.vic.gov.au/relief.
Qof ka socda Waaxda Qoyska, Cadaaladda iyo Guryaha ayaa sidoo kale laga yaabaa inay kaala hadlaan sida aad u dalban karto lacagaha loogu talagalay inaad dib noloshaada u aas-aasto (re-establishment payment). Waxay kaa caawin karaan inaad lacagahaas codsato.
Waxaa lagaaga baahan yahay inaad na tusto dukumentiyo taas oo qayb ka ah arjigaaga. Waxaad u baahan doontaa inaad soo bandhigto caddayn:
· aqoonsi, tusaale ahaan, shatiga dareewalnimada ama baasaboor
· dakhliga, tusaale ahaan, warqadda mushaharka (payslip) ama lacagaha kaasoo gala Centrelink (Centrelink payment summary)
· xaaladda caymiska, tusaale ahaan, dukumenti ka socda shirkaddaada caymiska
· saamaynta gurigaaga, tusaale ahaan, sawirrada burburka ama fuundiyada wax dhisa qiimaha ay kuu sheegeen inay kuugu dhisayaan guriga.
Caawimaad iyo taageero dheeraad ah
Dawladda Victoria iyo golaha deegaankaaga ayaa kaa caawin kara inaad hesho adeegyo kale oo howlaha gargaarka iyo soo kabashada. 
Haddii aad u baahan tahay caawimo, fadlan ka wac khadka degdegga ah ee VicEmergency 1800 226 226. Taabo 9 si aad u hesho turjubaan.
Waxaad ka heli kartaa macluumaadka gargaarka iyo soo kabashada www.emergency.vic.gov.au/relief. Waxaad sidoo kale eegi kartaa bogga internetka ee golaha deegaankaaga iyo bogagga baraha bulshada.
Macluumaadka Barnaamijka Lagu Caawiyo Dadka la kulma Dhibaato Shakhsi ahaaneed
Wixii macluumaad dheeraad ah oo ku saabsan Barnaamijka Lagu Caawiyo Dadkay haysato Dhibaato Shakhsi ahaaneed, booqo www.services.dffh.vic.gov.au/personal-hardship-assistance-program
Xiriirada Muhiimka ah
Golaha:
· Ka raadi golaha deegaankaaga www.vic.gov.au/know-your-council 
VicEmergency:
· Wac khadka tooska ah ee 1800 226 226
· Booqo website-ka www.emergency.vic.gov.au 
Adeegyada rabshadaha qoyska:
· Ka wac Xarunta Jawaab celinta Rabshada Qoyska ee Safe Steps (Safe Steps Family Violence Response Centre) lambarka 1800 015 188
	Si aad dukumeentigan ugu hesho qaab kale, u dir iimayl Laanta Maareynta Degdegga ah  <emb@dffh.vic.gov.au>.
Waxaa oggolaatay oo daabacday Dowladda Victoria, 1 Treasury Place, Melbourne.
© Gobolka Victoria, Australia, Waaxda Qoysaska, Cadaaladda iyo Guryaha, bisha Nofeembar 2023.

